PLAN
DE
IGUALDADE
DE
CENTRO

O equipo encargado da igualdade.

|.E.S. Politécnico de Vigo



_ZZ,

IES POLITECNICO de VIGO XUNTA DE GALICIA ey DG Educacion y Cultura

Torrecedeira 88 tif 286 213025 36208 Vigo
ies.politecnico.vigo@edu.xunta.es
www.politecnico.info

1. XUSTIFICACION

A lexislacion comunitaria en materia de igualdade de xénero constitle a base fundamental

da politica de igualdade de oportunidades en Europa.

Na mesma lifia, a Constitucion espafiola promulga que somos iguais ante a lei, e ainda que
desde hai anos a normativa vixente ampara a igualdade entre mulleres e homes e a non
discriminacion por razén de orientacion afectivo-sexual e identidade de xénero, esta non se

reflicte en todos os ambitos sociais, e, polo tanto, tampouco na escola.

Aplicar o Plan de lgualdade nun centro educativo é unha tarefa complexa que abrangue
moitos ambitos e aspectos distintos. Pero o obxectivo fundamental que debemos marcarnos
€ mover ao conxunto da comunidade educativa a reflexionar sobre 0s prexuizos nos que
todos e todas fomos enculturadas e que nos seguen transmitindo toda a nosa contorna, a
familia, os medios de comunicacion, etc. Estes prexuizos sexistas e LGBTIfébicos
(rexeitamento que sofre o conxunto do colectivo de persoas lesbianas, gays, bisexuais,
transexuais, transxénero e intersexuais) constitlen a base de condutas discriminatorias que
poden culminar en situacions de violencia de xénero, acoso escolar homofébico e delitos de
odio. Por tanto € fundamental desefiar actividades que consigan que tanto o profesorado
como o alumnado se expofian a devanditos prexuizos, adquiran un maior cofiecemento e
concienciacion sobre a igualdade de xénero e respecten a diversidade afectivo-sexual, a
diversidade familiar e as diversas identidades de xénero, que modifiquen as stas condutas,
e asi fomentar a participacion, e o exercicio da cidadania como instrumentos

imprescindibles para o libre e digno desenvolvemento humano.

Entendemos a igualdade como unha relacion de equivalencia, no sentido de que todas as
persoas tefien 0 mesmo valor, e, precisamente por iso, son iguais. A defensa da igualdade
de dereitos entre homes e mulleres parte do principio de que as mulleres, como cidadas,

deben ser libres coma os homes & hora de decidir e exercer papeis sociais e politicos.

Considérase, por tanto, que o ofrecer igualdade na educacion dos dous sexos é condicién
necesaria para que as potencialidades individuais de mulleres e homes poidan estimularse e
desenvolverse. Pero non € igualitario, nin por tanto xusto, tratar do mesmo modo a quen

son diferentes, nin obviar as diferenzas aplicando modelos. Con todo, ter o mesmo valor

non implica que tefian a mesma identidade nin que sexan uniformes, a igualdade admite

diferenzas, pero non desigualdades.

A igualdade garante o respecto aos dereitos fundamentais de todos e todas e contrible a
unha sociedade mais xusta, tendo o sistema educativo un papel moi importante no

asentamento deste principio desde os primeiros niveis de escolarizacion.

No proxecto educativo de centro contemplaranse medidas para promover a igualdade de
Xenero xa que o0s Proxectos educativos deben potenciar a igualdade de oportunidades entre
nenos e nenas, entre os e as adolescentes, sexa cal sexa a sua condicion. A finalidade destes
proxectos é educar en igualdade, erradicar estereotipos e discriminacions por razéns de
sexo, de identidade de xénero ou de orientacion afectivo-sexual, e previr as suas

consecuencias.

Para evitar a reproducion de estereotipos sexistas na invisibilidade das mulleres e do
colectivo LGBTI, na presuncion de heterosexualidade na comunidade educativa, na
discriminacion por razéns de identidade de xénero ou orientacion afectivo-sexual, na
orientacion profesional segregadora, nas diferenzas no uso de espazos, tempos e palabras,
na normalizacion das agresions dos mais fortes contra as e os mais débiles, xustificadas nos
estereotipos sexistas e homofébico, na prevalencia do masculino nos libros de texto e
materiais curriculares e na presuncion de familia nuclear heterosexual, faise necesaria a

aplicacion de medidas individuais e colectivas encamifiadas a promover a igualdade de

oportunidades, e, por tanto, asentar as bases para conseguir un centro coeducativo, libre

de discriminacion e respectuoso con todas as diversidades, no que todos e todas as

estudantes tefian 0 mesmo dereito a unha educacion de calidade nun ambiente escolar

Sequro.

Estas medidas seran canalizadas pola coordinadora do Plan de Igualdade, & que tamén lle

corresponde:

= Velar pola igualdade entre homes e mulleres no centro educativo.
= Promover o libre desenvolvemento da personalidade de cada persoa.

= Impulsar medidas educativas que fomenten a igualdade real entre homes e mulleres.

= Promover e impulsar medidas educativas que fomenten o respecto pola diversidade
afectivo-sexual, familiar e de identidade de xénero.
= Dinamizar que se favoreza a resolucion pacifica de conflitos en todos os &mbitos da

vida persoal, familiar e social.

BASES LEGAIS

A L.O.M.CE.

A lei organica 8/2013, de 3 maio, de Educacion contempla en varios apartados o tema da

igualdade entre homes e mulleres. Vexamos a continuacion algins deles:

Non seu predmbulo establece que s6 un sistema educativo de calidade, inclusivo, integrador
e esixente, garante a igualdade de oportunidades e fai efectiva a posibilidade de que cada

alumno ou alumna desenvolva ao maximo as stas potencialidades.

O artigo 1 establece que o sistema educativo debe favorecer o desenvolvemento na escola
dos valores que fomenten a igualdade efectiva entre homes e mulleres, asi como a

prevencion da violencia de xénero.

No artigo 17.d “Cofiecer, comprender e respectar as diferentes culturas e as diferenzas entre
as persoas, a igualdade de dereitos e oportunidades de homes e mulleres e a non
discriminacion de persoas con discapacidade”. Este ¢ un dos obxectivos que se pretenden

en Ed. Primaria.

Outro obxectivo, neste caso para a Educacion Secundaria Obrigatoria, atopase contemplado
no Artigo 23. ¢ “Valorar e respectar a diferenza de sexos e a igualdade de dereitos e
oportunidades entre eles. Rexeitar 0s estereotipos que supofian discriminacion entre homes

e mulleres”.

No Artigo 33.c Fomentar a igualdade efectiva de dereitos e oportunidades entre homes e
mulleres, analizar e valorar criticamente as desigualdades existentes e impulsar a igualdade
real e a non discriminacion das persoas con discapacidade. Este artigo pertence aos

obxectivos de bacharelato.

Nos obxectivos da formacion profesional podemos atopar o seguinte artigo: artigo 40.e [..].
“Fomentar a igualdade efectiva de oportunidades entre homes e mulleres para acceder a
unha formacion que permita todo tipo de oportunidades profesionais e o exercicio das

mesmas”.

No Artigo 66.3.g contémplase “Prever e resolver pacificamente os conflitos persoais,
familiares e sociais. Fomentar a igualdade efectiva de dereitos e oportunidades entre homes

e mulleres, asi como analizar e valorar criticamente as desigualdades entre eles”.

No Artigo 78. Normas de organizacion, funcionamento e convivencia: “Aquelas condutas
que atenten contra a dignidade persoal doutros membros da comunidade educativa, que
teflan como orixe ou consecuencia unha discriminacion ou acoso baseado no xénero, na
orientacion ou identidade sexual, ou unha orixe racial, étnica, relixiosa, de crenzas ou de
discapacidade, ou que se realicen contra o alumnado mais vulnerable polas slas
caracteristicas persoais, sociais ou educativas teran a cualificacion de falta moi grave e

levaran asociada como medida correctora a expulsion, temporal ou definitiva, do centro”.

No Artigo 84.3 “En ningun caso habera discriminacion por razén de nacemento, raza, sexo,

relixion, opinién ou calquera outra condicidn ou circunstancia persoal ou social”

No Capitulo 11, seccién primeira, o Consello Escolar, podemos atopar os seguintes artigos

relacionados con este tema:

Artigo 126.2 “Unha vez constituido o Consello Escolar do centro este designara unha
persoa que impulse medidas educativas que fomenten a igualdade real e efectiva entre

homes e mulleres”.

No Artigo 127.g “Promover medidas e iniciativas que favorezan a convivencia no centro, a
igualdade entre homes e mulleres e a resolucion pacifica de conflitos entre todos os ambitos

da vida persoal, familiar e social”.

Revisando estes artigos comprobamos que na LOMCE esta presente a igualdade de
oportunidades entre homes e mulleres. Pero se isto realmente é asi, por que utiliza na

maioria dos casos unha linguaxe sexista? Certo é que en moitas ocasions refirese a nenos e

nenas, nais e pais, pero estes termos utilizaos en menor medida se 0s comparamos con

outros como alumnos ou profesores, asi como o Director e o xefe de estudos.

Se de verdade consideran de vital importancia a igualdade entre homes e mulleres, non

deberian empezar por escribir a actual Lei de Educacion cunha linguaxe non sexista?

Conformémonos con pensar que o masculino, por economia da linguaxe, serve para incluir
ambos os sexos. Nds, como mulleres, sabemos que utilizar este modo de linguaxe supén

ignorar a loita que as mulleres fixeron e fan para conseguir esta igualdade.

2. FINALIDADES

a) Facer visible e recofiecer a contribucién das mulleres nas distintas facetas da historia, a

ciencia, a politica, a arte, a cultura, e o desenvolvemento da sociedade.

b) Facer unha andlise dos diferentes aspectos do centro desde o punto de vista do xénero e

da diversidade afectivo-sexual e familiar.

c) Motivar ao alumnado para que adquira a formacién adecuada para fomentar a sla
autonomia persoal e os cofiecementos e habilidades para compartir responsabilidades
domeésticas, familiares e de coidado, e contribuir a eliminar comportamentos e actitudes

sexistas.

d) Incorporar a aprendizaxe de métodos non violentos para a resolucion de conflitos e de
modelos de convivencia baseados no respecto & diversidade e no respecto & igualdade de
mulleres e homes, e visualizar ante 0 alumnado aos grupos de mulleres en situacién de

maultiple discriminacién asi como dos colectivos tamén discriminados.

e) Fomentar a diversificacion profesional como forma de promover unha eleccién
académica e profesional libre e como via de eliminacion progresiva da segregacion

ocupacional vertical e horizontal.

f) Fomentar no profesorado a posta en practica de actuacions ou proxectos de igualdade e

de respecto & diversidade familiar e afectivo-sexual.



_ZZ,

DG Educacion y Cultura

A IES POLITECNICO de VIGO XUNTA DE GALICIA HNIQYERROTEA

Torrecedeira 88 tif 286 213025 36208 Vigo
ies.politecnico.vigo@edu.xunta.es
www.politecnico.info

g) Promover o respecto a libre orientacion sexual e a identidade de xénero e o rexeitamento

a todo tipo de violencia ou agresion sexual.

h) Promover o uso da linguaxe inclusiva en todos os ambitos educativos e por parte de toda
a comunidade educativa que contribua & visibilizacion das mulleres e dos diversos xéneros

na linguaxe.

i) Espertar o espirito critico do alumnado sobre os estereotipos de xénero e de orientacion
afectivo-sexual que nos chegan a partir dos produtos culturais como a publicidade, os video

clips, os videoxogos e o cinema.

3. OBXECTIVOS
3.1 OBXECTIVOS XERAIS

- Descubrir nas experiencias diarias, escolares, extraescolares e en todo o ambito da vida
social e cultural, presente e pasada, a igualdade de posibilidades e a equivalencia de

achegas dos homes e mulleres.

- Aceptar, respectar e valorar as caracteristicas das outras persoas sen deixarse influir por
ningun tipo de actitude discriminatoria en relacion co sexo, coa orientacion sexual e coa

identidade de xénero.

- Participar de forma igualitaria, construtiva e solidaria na realizacion de xogos, actividades
grupais, situacions de comunicacion e na reparticion de responsabilidades e tarefas,

rexeitando a divisién do traballo e de funcions por razén de sexo ou xénero.

- Colaborar na construcién e no desenvolvemento dunha sociedade e dunhas relacions
interpersoais baseadas no recofiecemento e respecto da individualidade, da singularidade e

dos dereitos de toda persoa.

- Adoptar medidas para eliminar o uso sexista e heterosexista da linguaxe e promover unha
imaxe publica e privada de mulleres e homes baseada na igualdade e no respecto a

diversidade afectivo-sexual e familiar.

- Fomentar a corresponsabilidade coa reparticion equilibrada de cargos e tarefas.

- Implicar aos pais e nais nas tarefas coeducativas e no respecto & diversidade afectivo-

sexual e familiar.

- Sensibilizar ao profesorado na practica de valores coeducativos e no respecto a

diversidade afectivo-sexual e familiar.
- Desenvolver e traballar un novo modelo de masculinidade co alumnado.

- Concienciar & comunidade educativa no uso da linguaxe non sexista nin heterosexista que
presupofia a heterosexualidade e o xénero, para que todas as persoas se sintan recofiecidas

de forma positiva.

- Incorporar unha concepcion de familia ampla e diversa, en consonancia coa rica
diversidade de estruturas familiares presentes no centro educativo (familias homoparentais
0 lesboparentais, familias monoparentais, adoptivas, multiétnicas, multirraciais,
transnacionais ou calquera outra das moitas formas de familia que estan presentes na nosa

contorna).

- Introducir de maneira expresa a educacion na diversidade afectivo-sexual, de xénero e
familiar e a loita contra o sexismo e a homofobia nos documentos oficiais de centro,
empezando polo Proxecto Educativo, o Plan de Convivencia, o0 Regulamento de Réxime

Interno e o Plan de Accién Tutorial.

- Establecer os mecanismos para que todo o persoal do centro trate ao alumnado «trans-»
conforme ao nome e ao xénero elixidos, sen cuestionar ou negar a sta identidade nin en
publico nin en privado. Non é responsabilidade do alumnado ter que comunicalo a cada un
dos seus docentes ou ao persoal non docente, sendn que € o centro 0 que debe asumir esta
tarefa.

- Asegurar que o alumnado «trans-» poida facer uso das instalacions do centro, incluidos

vestiarios e bafios, conforme ao xénero elixido.

* Documentos do centro (impresos de matricula, fichas de titoria, circulares informativas,
permisos de saidas extraescolares, etc.) que debe cubrir cada estudante ou familia para

evitar a presuncion de heterosexualidade das familias.

*Adaptacion de textos.

3.2 OBXECTIVOS ESPECIFICOS:
a) Alumnado:

*Facer reflexionar ao alumnado sobre o prexuizo e a inxustiza que supon tanto para 0s

homes como para as mulleres a asignacion de roles por condicions de sexo.

*Favorecer e promover o respecto & libre orientacion afectivo-sexual e a identidade de

xénero.

*Fomentar unha actitude activa de rexeitamento a todo tipo de acoso sexista e homofdbico,
de non participacion en situacions de acoso, de apoio e defensa das persoas violentadas e de
comunicacion a calquera membro do persoal docente, ao seu titor ou titora, ao
Departamento de Orientacion ou ao Equipo directivo de situacions de violencia verbal o

fisica, agresion sexual, acoso escolar homofdbico ou accions de odio.

*Propiciar a reflexion sobre as situacidns estereotipadas e discriminatorias que son
manifestas nos medios de comunicacion, especialmente na televisién e nas publicacions

escritas orientadas cara as mozas e 0S mozos.

*Estudar o perfil laboral de varias profesions, sobre todo, das ofertadas polo centro
educativo, e reflexionar sobre a posibilidade de que calquera persoa poida desempefiar con

total normalidade os traballos con independencia do seu sexo ou Xénero.
b) Profesorado:

*Establecer unhas pautas de actuacién comins que supofian un apoio & igualdade de xénero
e a promover un centro coeducativo e respectuoso coa diversidade afectivo-sexual, de

xénero e familiar.

*Reflexionar sobre a nosa préctica e 0s nosos prexuizos, mitos ou falsas crenzas baseadas
no sexismo e na homofobia, presentes na nosa propia educacion, que poidan influir no noso

alumnado, e que poidan ser modificadas.

*Eliminar a presuncion de heterosexualidade e de xénero das persoas que compofien a

comunidade educativa e das familias.



_ZZ,

DG Educacion y Cultura

IES POLITECNICO de VIGO XUNTA DE GALICIA HNIQYERROTEA

Torrecedeira 88 tif 286 213025 36208 Vigo
ies.politecnico.vigo@edu.xunta.es
www.politecnico.info

*Contribuir a facer do noso lugar de traballo un espazo seguro para as persoas LGBTI,
visibilizando o rexeitamento de toda discriminacion por motivos de orientacion afectivo-

sexual, diversidade familiar e identidade de xénero.

*Responder inmediatamente aos comentarios, chistes e burlas sexistas ou homaofobas feitas
polo alumnado ou polo persoal do centro, estean dirixidos ou non a mulleres ou a persoas
LGBTI presentes. O silencio e a pasividade reforzan os comportamentos e actitudes de

acoso sexista, homoéfobico e transfébico.

*Fomentar a participacion e a paridade na composicion equilibrada dos 6rganos de

representacion e decision.
c¢) Familias:

*Reflexionar coas suas fillas e fillos sobre a importancia de establecer a igualdade de sexo
e de xénero e da liberdade na eleccion da identidade de xénero e da libre orientacion

afectivo-sexual.

*Repartir de forma xusta e equilibrada as tarefas domesticas entre os diferentes membros

da familia.

*Permitir que as fillas e os fillos tefian as afeccidns que desexen e escollan os traballos que

Iles gusten.

*Asimilar os perfis profesionais de distintas profesions e axudar a orientar &s suas fillas e

fillos independentemente do sexo.

*Fomentar a participacion e paridade na composicién equilibrada dos o6rganos de

representacion e decision.
4. ACTUACIONS

A continuacion detallanse as accidns que se levaran a cabo segundo os diferentes &mbitos

de actuacion:

Actividades de diagnostico:

*Realizar un breve diagndstico do centro para cofiecer 0 grao de sexismo no centro escolar
e introducir cambios que promovan unha maior igualdade entre homes e mulleres. As lifias

de anélise poden ser as seguintes:
A porcentaxe de:

e Alumnas/os en Bacharelato

e Alumnas/os en Ciclos Formativos
e Delegados/as de clase

e Profesoras/es

e Xefas/es de departamento

e Titoras/es

e Persoal da limpeza homes/mulleres
e Equipo directivo homes/mulleres

e Consello Escolar homes/mulleres

*Detectar posibles situacions de violencia de xénero que poidan darse dentro da
comunidade educativa, utilizando unha serie de indicadores tales como: indicadores para
detectar ao alumnado que € vitima ou acosadora no recinto escolar por razén de xénero;

farase extensivo ao persoal docente e non docente e &s familias.

*Realizar un diagndstico, utilizando unha serie de indicadores observables e contrastables,
que facilite o cofiecemento das experiencias e percepciéns da diversidade sexual, familiar e
de identidade de xénero e da contorna de convivencia do centro por parte do profesorado e
do alumnado.

e Analizar se existe un apartado especifico sobre atencion & diversidade afectivo-
sexual, de xénero, familiar e de loita contra a homofobia e a transfobia nos
documentos oficiais do centro, isto é, no Proxecto Educativo, no Plan de
Convivencia, no Regulamento de Réxime Interno e no Plan de Accidn Titorial, con
medidas para a sensibilizacion, prevencion, deteccion e eliminacion de toda

manifestacion de discriminacion, dirixidas a toda a comunidade educativa.
11

e Analizar se existe un protocolo en caso de acoso por homofobia e transfobia
accesible, efectivo e integral.

e Detectar posibles situacions de homofobia e transfobia que poidan darse dentro da
comunidade educativa, utilizando unha serie de indicadores tales como: indicadores
para detectar ao alumnado que € vitima ou acosadora no recinto escolar por
homofobia e transfobia; farase extensivo ao persoal docente e non docente e as
familias.

e Analizar se se fomenta a formacion sobre diversidade sexual, familiar e de
identidade de xénero a todo o persoal do centro asi como ao alumnado e se se
ofrece informacion as familias.

e Determinar se todo o persoal docente e de orientacion sabe como previr e actuar
ante situacion de acoso escolar homofdbico e transfébico.

e Analizar se se celebran efemérides especificas como o 17 de maio, Dia
Internacional contra a LGBTIfobia ou unha semana da diversidade afectivo-sexual e
de identidade de xénero.

e Analizar se existen docentes, familias ou alumnado LGBTI que se fagan visibles
como tales no centro.

e Analizar se os carteis e imaxes colgados nos corredores o taboleiros das aulas asi
como os materiais didacticos que se utilizan no centro mostran a diversidade étnica,
corporal, relixiosa, afectivo-sexual e de expresion de xénero.

e Analizar se o equipo directivo, o claustro e o Consello Escolar fomentan a relacién
entre o centro e persoas expertas ou organizacions LGBTI, por exemplo, celebrando
actividades especificas (xornadas, sesions de titoria, talleres, charlas...) xunto a elas.

e Analizar se existen materias no curriculo con contidos relacionados co acoso escolar
por homofobia e transfobia.

e Analizar se existe documentacion e materiais de libre acceso de temas de

diversidade de orientacion afectivo-sexual e de identidade de xénero.

Adopcidon de medidas:

Realizado un diagnostico previo, adoptaranse medidas encamifiadas a favorecer a igualdade
e a non discriminacion por diversidade afectivo-sexual, de xénero e familiar. Estas

medidas, en funcién do diagnostico previo, poderian ir na seguinte lifia:

e Medidas organizativas de centro:

e Establecer medidas de igualdade e de atencion a diversidade afectivo-sexual, de
xeénero e familiar nos documentos de organizacion do centro: Proxecto Educativo do
Centro, Regulamento de Réxime Interno, Plan de Convivencia e Plan de Accion
Tutorial.

e Implantar a paridade na eleccion a delegados/as do alumnado, mediante a figura do
codelegado e da codelegada.

e Intentar lograr a paridade nos 6rganos de direccion do centro e nas xefaturas dos
departamentos didacticos.

e Posuir un taboleiro que recolla informacién de interese sobre a igualdade de xénero
e a diversidade afectivo-sexual, de xénero e familiar

e Favorecer un uso da linguaxe non sexista nin heterosexista:

0 Usar a linguaxe inclusiva no centro e na aula, na medida do posible.

o Revisaranse e modificaranse, se procede, todos os documentos do centro,
para incorporar unha linguaxe non sexista nin que presupofia a
heterosexualidade da comunidade educativa nin das familias.

o Revision da linguaxe utilizada na aula e o que aparece nos libros,
eliminando, o sexismo e a LGBTIfobia onde os haxa.

e Elaborar un protocolo de intervencion en caso de acoso escolar por homofobia e
transfobia entre o alumnado.

e Crear un Comité Escolar da Diversidade que conte coa presenza e representacion de
todos os membros da comunidade educativa.

e Propor en todas as aulas unha Asemblea de Convivencia na que se debata e
reflexione sobre o cumprimento das normas de convivencia, as relacions entre o
alumnado da clase e calquera problematica que poida xurdir tanto na clase coma no

centro.

e Fomentar a presenza de referentes positivos de diversidade afectivo-sexual, familiar
e de xénero no centro educativo, apoiando a visibilidade da comunidade LGBTI se
0 considera pertinente e poida asi converterse nun referente préximo para toda a

comunidade educativa.

Medidas de concienciacion

e Facilitar material de apoio e de recursos didacticos para que os/as titores/as e
profesores/as poidan traballar a igualdade e a diversidade afectivo-sexual, de xénero
e familiar na aula.

e Promover a libre eleccién dos estudos sen que exista ningun condicionante de sexo
ou xénero ao hora elixir as ensinanzas, sobre todo as de carécter profesional, que
son as mais sesgadas polo sexo ou xénero.

e Incrementar a biblioteca do centro con titulos, filmes e outro material coeducativo e
relativo & diversidade afectivo-sexual, familiar e de identidade de xénero.

e Organizacion de obradoiros, charlas e actividades relacionadas coa igualdade de
Xénero e contra a violencia sexista.

e Organizacion de obradoiros, charlas e actividades relacionadas coa LGBT Ifobia coa
Asociacion Nos Mesmas.

e Organizar a celebracion da Semana da Diversidade con diferentes actividades
formuladas polo Comité Escolar da Diversidade.

e Organizar actividades en efemérides concretas, tales como o 25 de novembro, Dia
Internacional contra a Violencia cara & Muller; o 8 de marzo, Dia da Muller; o 26 de
abril, Dia da visibilidade Léshica; o 17 de maio, Dia Internacional contra a
Homofobia e Transfobia, etc.

e Promover que as actividades que se realicen no centro tefian en conta a perspectiva
do xenero a diversidade afectivo-sexual, de xénero e familiar: o dia das Letras

Galegas, o Dia da Paz, etc.

e 6. METODOLOXIA

Teranse en conta 0s seguintes principios:

e Partir da realidade do centro.

o E importante-ter en conta a realidade que envolve ao centro, cofiecendo o

contexto social que envolve ao alumnado.
e Participacion.

0 A coeducacién e o respecto pola diversidade non é tarefa dunha soa persoa
sendn de moitas e é necesario que exista union entre toda a comunidade
educativa.

e Partir de situacions compartidas:
o Traballar en coordinacién con asociacions, institutos da contorna.
e Gozar.

o Non queremos que a coeducacion e o respecto pola diversidade sexa unha
area a parte, sendn que sexa un valor implicito nas distintas materias
impartidas.

e Respectar:
o O dialogo sera a base do respecto.
e Traballar en equipo:

o Un dos elementos fundamentais que inciden na eficacia da intervencion
coeducativa o de respecto pola diversidade é o que se deriva da coherencia
entre propostas do profesorado e os comportamentos cotians. Dificilmente se
pode transmitir ao alumnado unha vision integradora se non traballamos en
equipo coordinados.

e Revisar o traballo:
0 Realizarase revisions periddicas do Plan de Igualdade, asi como do noso

traballo.

7. CRITERIOS E MECANISMOS DE AVALIACION
A avaliacion tera caracter continuo e avaliaremos se 0s obxectivos propostos en cada

actividade se conseguiron ou non.
Avaliarase a participacion activa de toda a comunidade educativa.

Elaboraremos unha memoria final, onde se recolleran o grao de adquisicion das finalidades

e obxectivos marcados.

Asi mesmo avaliarase a coordinacion entre o profesorado, 0 grao de participacion de
axentes externos (asociacions, familias...), a consecucién de obxectivos, 0s materiais

empregados, a actitude do alumnado, a implicacion do claustro en materia de Igualdade...

Os instrumentos empregados serdn: a observacion, a enquisa inicial onde se recollan
actividades propostas dos alumnos, os cuestionarios finais de cada actividade coa fin de

valorar o grao de consecucion, etc.

8. RECURSOS
e Persoais: titores/as, Equipo docente, Departamento de Orientacién, Departamentos
Didacticos, representantes do Consello Escolar, Axentes externos, Familias,. ..

e Materiais: Material funxible, videos, musica, lecturas.

